
સૂર્યાષ્ટકમ્

॥ શ્રી ગણેશાય નમઃ॥
સામ્બ ઉવાચ॥
આદિદેવ નમસ્તુભ્યં પ્રસીદ મમ ભાસ્કર ।
દિવાકર નમસ્તુભ્યં પ્રભાકર નમોઽસ્તુતે॥ ૧॥

સપ્તાશ્વરથમારૂઢં પ્રચણ્ડં કશ્યપાત્મજમ્ ।
શ્વેતપદ્મધરં દેવં તં સૂર્યં પ્રણમામ્યહમ્॥ ૨॥

લોહિતં રથમારૂઢં સર્વલોકપિતામહમ્ ।
મહાપાપહરં દેવં તં સૂર્યં પ્રણમામ્યહમ્॥ ૩॥

ત્રૈગુણ્યં ચ મહાશૂરં બ્રહ્માવિષ્ણુમહેશ્વરમ્ ।
મહાપાપહરં દેવં તં સૂર્યં પ્રણમામ્યહમ્॥ ૪॥

બૃંહિતં તેજઃપુઞ્જં ચ વાયુમાકાશમેવ ચ ।
પ્રભું ચ સર્વલોકાનાં તં સૂર્યં પ્રણમામ્યહમ્॥ ૫॥

બન્ધૂકપુષ્પસઙ્કાશં હારકુણ્ડલભૂષિતમ્ ।
એકચક્રધરં દેવં તં સૂર્યં પ્રણમામ્યહમ્॥ ૬॥

તં સૂર્યં જગત્કર્તારં મહાતેજઃપ્રદીપનમ્ ।
મહાપાપહરં દેવં તં સૂર્યં પ્રણમામ્યહમ્॥ ૭॥

તં સૂર્યં જગતાં નાથં જ્ઞાનવિજ્ઞાનમોક્ષદમ્ ।
મહાપાપહરં દેવં તં સૂર્યં પ્રણમામ્યહમ્॥ ૮॥

સૂર્યાષ્ટકં પઠેન્નિત્યં ગ્રહપીડાપ્રણાશનમ્ ।
અપુત્રો લભતે પુત્રં દરિદ્રો ધનવાન્ભવેત્॥ ૯॥

આમિશં મધુપાનં ચ યઃ કરોતિ રવેર્દિને   ।
સપ્તજન્મ ભવેદ્રોગી પ્રતિજન્મ દરિદ્રતા॥ ૧૦॥

સ્ત્રીતૈલમધુમાંસાનિ યસ્ત્યજેત્તુ રવેર્દિને   ।
ન વ્યાધિઃ શોકદારિદ્ર્યં સૂર્યલોકં સ ગચ્છતિ॥ ૧૧॥
ઇતિ શ્રીસૂર્યાષ્ટકસ્તોત્રં સમ્પૂર્ણમ્॥

